
boshqaruvi akademiyasi;

Shadiyeva Dildora Xamidovna - iqtisodiyot fanlari
bo‘yicha falsafa doktori (PhD), dotsent v.b, Toshkent

tayyorlash va ularning malakasini oshirish tarmoq

Kayumova Nasiba Ashurovna - pedagogika fanlari

doktori, Iqtisodiyot va pedagogika universiteti;

Javliyeva Shaxnoza Baxodirovna - pedagogika
fanlari bo‘yicha falsafa doktori (PhD), Samarqand
davlat universiteti;

fanlari ~ bo‘yicha falsafa doktori (PhD),
Samarqanddavlatuniversiteti.

Hayitov Oybek Eshboyevich - Jismoniy tarbiya va
sport bo‘yicha mutaxassislarni gayta tayyorlash va
malakasini oshirish instituti, psixologiya fanlari
doktori, professor

Umarova Navbahor Shokirovna- psixologiya fanlari
doktori, dotsent, Nizomiy nomidagi Toshkent davlat
pedagogika universiteti, Amaliy psixologiyasi

Atabayeva Nargis Batirovna - psixologiya fanlari

pedagogika universiteti;

(PhD), Samarkand viloyat IIB Tibbiyot bo‘limi
psixologik xizmat boshlig'i.

universiteti kafedra mudiri;

doktori, professor, O‘zbekiston milliy universiteti;

fanlari doktori, professor, O‘zbekiston xalgaro islom
akademiyasi.

23.00.00- SIYOSIY FANLAR

doktori, falsafa fanlari doktori, professor, Toshkent
arxitektura qurilish instituti;

Bo‘tayev Usmonjon Xayrullayevich -siyosiy fanlar
doktori, dotsent, O‘zbekiston milliy universiteti
kafedra mudiri.

JAMIYATDA HUQUQIY ONGNI RIVOJLANTIRISHDA HUQUQIY TARBIYA
USULLARINING AHAMIYATI

Inomxo‘jaeva Sanobar Muxammadixonovna,

Namangan davlat universiteti,

Yuridik fakulteti,

Fuqarolik, jinoyat huqugqi va protsessi kafedrasi o‘qituvchisi

Annotatsiya. Ushbu maqolada, huquqiy ongni rivojlanishida xizmat qiluvchi ayrim jihatlar, xususan, huquqiy
tarbiya haqida, uning usullariga oid ma’lumotlar tahlil etilgan. Huqugqiy tarbiyaning mexanizmi, usul va qo‘llash
metodlarini tahlili berilgan.Huquqiy tarbiyaning jamiyat a’zolari, jumladan yoshlar, ta'lim oluvchilarga singdirish
yo‘llari ko‘rib chiqilgan, hamda huquqiy ongni rivojlantirish jarayonida huqugqiy tarbiya usullarini qo‘llashga oid
xulosalar berilgan.

Kalit so‘zlar: huquqiy bilim, huqugqiy ta’lim, huquqiy ong, huquqiy madaniyat, tarbiya, huquqiy tarbiya usullari,
huquqiy madaniyatga ega bo‘lish.

DOI: https://doi.org/10.47390/SPR1342V511Y2025N46

Kirish. Jahonda huquqiy tarbiyaning samaradorligi va ta’sirchanligini oshirish orqali
huquqgbuzarliklarning oldini olish, jamiyatda o‘rnatilgan tartibot va huquq normalariga
og'ishmay rioya giladigan shaxsni tarbiyalash masalalarining dolzarbligi bu borada chuqur
ilmiy-tadqiqot ishlari olib borilishini tagozo etmoqda. Shu jihatdan qaraganda, aholining
huquqiy madaniyatini yuksaltirish, aynigsa, yoshlarga huquqiy ta’lim-tarbiya berish orqali
ularning huquqiy ongi va madaniyatini oshirish dolzarb vazifa hisoblanadi. Davlat
xizmatchilarining qonun hujjatlarini to‘g’ri qo‘llash amaliyotini jadallashtirish talab etiladi.
Huquqiy tarbiyani tartibga solishning yo‘nalish va istigbollarini tadqiq etish muhim ahamiyat
kasb etadi.

Mamlakatimizda huqugqiy tarbiyani yaxshilash borasida normativ-huqugqiy hujjatlarning
qabul qilinishi va ularda fugarolarga huquqiy ta’lim-tarbiya berish, yoshlarning huquqiy ta’limi
hamda huqugshunos kadrlar tayyorlash tizimini takomillashtirishga qaratilgan ustuvor
vazifalarning belgilab olingani aholining huquqiy ongi va madaniyati yuksalishiga muayyan
darajada xizmat qilmoqda. Davlatimiz rahbari ta’kidlaganidek, «Asosiy masala — qonunlarning
mazmun-mohiyatini xalqgimizga va mas’ul ijrochilarga o'z vaqtida yetkazish, ularning ijrosini
to‘g'ri tashkil etish hamda qonun talablariga qat’iy amal qilishni ta’'minlashdan iboratdir»[1].
Mazkur vazifalar va bugungi kun talabidan kelib chiqib, huquqiy tarbiya tizimini yanada
takomillashtirish, huquqiy tarbiya tizimining tarqoqligi va idoraviy xususiyati sabablarini
o‘rganish, «aholining huquqiy ongi va madaniyatini yuksaltirish borasida davlat
tuzilmalarining fuqarolik jamiyati institutlari, ommaviy axborot vositalari bilan o‘zaro samarali
hamkorligini tashkil etish»[2] bilan bog'liqg muammolarni tadqiq etish va uning ilmiy yechimini
topish dolzarb ahamiyat kasb etadi.

Jamiyatdagi ijtimoiy munosabatlar ikki xil qoidalar bilan tartibga solinadi. Ular axloq,
urf-odat, rasm-rusum, qadriyatlar, an’analarga oid qoidalar hamda huquqiy qoidalar
hisoblanadi. Huquq (sof yuridik ma’noda) — ijtimoiy manfaatlarni ifodalovchi, davlat
tomonidan o‘rnatiladigan hamda ta’'minlanadigan va ijtimoiy munosabatlarni tartibga solishga
qaratilgan umummajburiy yuridik normalar tizimi hisoblanadi.Ta’lim sohasida davlat
siyosatini amalga oshirish, ta’lim tizimini isloh qilishning muhim vositasi — ta’limga oid
normativ-huquqiy hujjatlar bo‘lib, uni qo‘llash, amaliyotga tatbiq qilish muhim hisoblanadi.
Ta’lim tizimidagi qonunchilikning holati, boshqa sohalarda bo‘lgani kabi yangi qonunlar qabul
qilinayotganligi va ularning amal qgilayotganligidan guvohlik beradi. Ushbu qonunlar yig‘indisi
gonunchilikning yangi tarmog‘i — ta’lim qonunchiligini tashkil etmoqda. Davlatimizning ta'lim
sohasidagi amaliy faoliyati uning ko‘p qirrali faoliyatida muhim va mustagqil funksiya sifatida
namoeén etilmoqda. Ta'limga oid normativ-hujjatlar fuqaroning ta’lim olishga oid
konstitutsiyaviy huquqini ta’minlash, ta’lim tizimini huquqiy tartibga solish, moliyaviy va
moddiy-texnik ta’minlash, ta’lim va kadrlar tayyorlashning uzluksiz tizimini rivojlantirishga
yordam beradi.

Huquaqiy tarbiya - davlat tuzilmalari, ta’lim muassasalari, fugarolik jamiyati institutlari
hamda ommaviy axborot vositalari tomonidan, jamiyatda va uning har bir a’zosida huquqiy ong
va huquqiy madaniyatni yuksaltirish, gonun va huquqiy tartibotga hurmat bilan qarashni
shakllantirish maqgsadida shaxs ongi va xulg-atvoriga muntazam ta’sir o‘tkazib borishga
qaratilgan faoliyat. Shuningdek, huquqiy tarbiyaning magqsadi, vazifalari, huquqiy
tarbiyalanganlik nimalarda namoyon bo‘lishi ko‘rsatib berilgan hamda huquqiy tarbiyaning
asosiy turlari keltirib o‘tilgan. Jumladan, huquqiy tarbiyaning asosiy turlari sifatida quyidagilar
taklif etilgan: jamiyatning asosiy bo‘g‘ini bo‘lgan oilada huquqiy ong va huquqiy madaniyatni
shakllantirish; ta’lim muassasalarida o‘sib kelayotgan avlodga huquqiy fanlar asoslarini chuqur
hamda tizimli o‘rgatishni yo‘lga qo‘yish; davlatning huquq ijodkorligi faoliyati to‘g'risidagi
axborotni barcha turdagi ommaviy axborot vositalari orqali aholining barcha gatlamlariga
yetkazishni ta’'minlash.

Huquqiy tarbiya huquqiy mexanizm sifatida o‘rganilgan. «<Huquqiy tarbiya mexanizmi
huqugqiy tarbiya subyektlari, huquqiy tarbiya obyektlari, huquqiy tarbiya mazmuni, huquqiy
tarbiya shakllari, huquqiy tarbiya metodlari, huqugqiy tarbiya vositalaridan iborat»[3] ekanligi
hagida yondashuv qo‘llab-quvvatlanib, ushbu tarkibiy qismlar batafsil tadqiq etilgan. Mavzuni

o‘rganish orqali huquqiy tarbiyaning asosiy shakllari sifatida quyidagilarni ko‘rishimiz
mumkin: huqugqiy ta’lim (o‘quv), huquqiy targ‘ibot, yuridik amaliyotning ta’siri va o‘zini o‘zi
tarbiyalash.Ushbu shakllar asosini huquqiy xabardorlik, huquq to‘g‘risidagi axborotning
mazmuni va axborotni tarqatish hamda undan amaliyotda foydalanish yo‘llari tashkil etadi.
«Huqugqiy tarbiya» tushunchasiga nisbatan ifodalangan ta’riflar, huquqiy tarbiya maqsad-
vazifalari, usul va vositalari, shakllarining tahlili asosida huquqiy tarbiyaning mohiyati belgilab
olingan. Bunda uning tarbiyalanuvchilar huquqiy ongida barqaror huquqiy g‘oyalar, qadriyat
va prinsiplarni shakllantirish magsadi yotadi.

Germaniya, Yaponiya, AQSH, Fransiya, Italiya, Buyuk Britaniya, Rossiya Federatsiyasi
kabi davlatlarning huqugbuzarliklarning oldini olish va huquqiy tarbiyani samarali tashkil etish
yuzasidan mavjud ijobiy amaliyoti muallif talqinida ko‘rsatib berilgan. Xorijiy tajriba tahlili
shuni ko‘rsatdiki, har bir o‘spirin, voyaga yetmagan shaxsga qonun va huqugning mohiyatini
to‘gri tushunish va anglash, uni oz faoliyatida qo‘llay olish, kelajakda uning uchun zarur
vaziyatlarda oz huqugqlarini himoya qilish va huquqiy faollik ko‘rsatish qobiliyatlarini
shakllantirish birinchi galdagi vazifa sifatida belgilanadi.

Adabiyotlar tahlili va metodologiya. Huquqiy ta’lim jarayonida shaxs huquqiy
jihatdan tarbiyalanib, huqugqiy bilimlarni hayotga tatbiq etishga o‘rgatiladi. Bu haqida aksariyat
tadqgiqotchilar o‘z fikrlarini bildirganlar. Ular oz ilmiy ishlarida huquqiy madaniyatni
rivojlantirishda huquqiy tarbiya hamda uning vositalaridan foydalanishning o‘rni va ahamiyati
hagida ta’kidlaganlar. A.A’zamxo‘jayev va Sh.O‘razayev huquqiy tarbiyani jamiyat a’zolarining
yurish-turish madaniyatiga, ongiga tizimli va maqsadga muvofiq ta’sir etish jarayonidir, deb
huqugqiy tarbiyada muayyan huquqiy bilim darajasiga ega bo‘lishga erishish maqgsad qilib
qo'‘yilishini ko‘rsatganlar. H.Yo‘ldoshev, U.Tojixonov “huquqiy tarbiya - bu shaxsga nisbatan
huquqiy ongni, huquqiy ko‘rsatmalar, faol qonunga itoatkor xulg-atvor ko‘nikmalari va
odatlarini shakllantiruvchi uyushgan, bir tizimli, aniq maqgsadni ko‘zlagan holda ta’sir
ko‘rsatilishidir”, deb fikr bildirganlar.

A.Rafiqov, O.Karimova, Sh.Eshonova huquqiy tarbiyaning asosiy maqsadi shaxsda
huquqiy ongni shakllantirish, ya'ni huquqiy me’yorlarga hurmatni, ularga ixtiyoriy va ongli
ravishda rioya qilishni o‘rgatishdir, deb hisoblaydilar. Darhaqiqat, huquqiy ta’lim jarayoni
Konstitutsiya va qonunlar, milliy qadriyatlarni hurmat qilish, shaxsni vatanparvarlik,
insonparvarlik, mehnatsevarlik, halollik, poklik, adolatlilik ruhida tarbiyalashni oz oldiga
vazifa qilib qo‘yadi. E.M.Abzalov esa, huquqiy madaniyatning mazmun va mohiyati, huqugni
bilish, hurmatlash hamda huquq normalariga qat’iy rioya etishning birligi tarzida talqin qiladi.

Demokratik jamiyatda yoshlarning o‘z huquqlarini bilishlari, qonunga hurmat va huquq
normalariga amal qilishlari muhim ahamiyatga egadir. Huqugshunos tadqiqotchi Z.Islomov
“huquq madaniyati” keng ko‘lamli, ma’nodor tushunchadir deb ta’kidlaydi. “Huquqiy ong va
huquqiy madaniyat” tushunchasi huquqiy kategoriya sifatida murakkabligi bilan ajralib turadi.
Chunki huquqiy madaniyatga berilgan har qanday ta’rif ham tarixiy jihatdan uning mazmunini
to‘la-to‘kis ochib bermaydi. Bu tushunchaga davr va zamon nuqtai nazaridan uning rivojlanish
shakllariga qarab ta’rif berish kerak bo‘ladi deb ta’kidlaydi.

Tadgiqotchi, R.Boymirzayeva fikricha, “Olingan huquqiy bilimlar shaxsga o‘z ilmiy yoki
ijjodiy izlanishlarida ham yordam beradi. Buning uchun tinglovchi dars jarayonida bilganlaridan
tashqari 0z ustida ishlab, qo‘shimcha manbalar, adabiyotlardan foydalanishi kerak”[4].

Natijalar. Huquqiy tarbiyada badiiy adabiyotlar, ommaviy axborot vositalari,
televideniye, radio, matbuot katta rols o‘ynaydi. Huquqiy ongni tarbiyalash butun jamiyatning
madaniy hayoti, davlat ijtimoiy funksiyasining tarkibiy qismi hisoblanadi. Huquqiy ongni
tarbiyalashning asosiy yo‘nalishlari bo‘lib o‘quv va tarbiyaviy ishlar jarayonida amalga
oshiriladigan huquqiy o‘qitish, ommaviy axborot vositalari, devoriy gazetalar, ma’ruzalar,
davra suhbatlari, yig‘ilishlar, og‘zaki tashviqot, tematik kechalar orqali huquqiy bilimlarni
targ‘ibot qilish, huquqiy talablarni bajarishga majbur qilish kabilar hisoblanadi.

Tarbiyaviy ishlar butun jamiyat va davlat manfaatlariga javob beradigan eng umumiy
yuridik tamoyil va talablarni tushunishga qadar shaxsning individual huquqiy ongini
yuksaltiradi.O‘z huquqini biladigan, oz kuchi va imkoniyatlariga tayanadigan, atrofida sodir
bo‘layotgan voqea-hodisalarga mustaqil va ongli munosabat bilan yondashadigan, shaxsiy
manfaatini mamlakat va xalq manfaati bilan uyg‘un holda ko‘radigan erkin, bilimli va barkamol
professional kadrlarni tarbiyalash vazifasi yangi Ozbekistonni barpo etishdagi eng dolzarb
masalalardan biri hisoblanadi. Har bir mutaxassis 0z sohasi va kasbiga doir huquqiy hujjatlarni
yaxshi bilishi va uni himoya qila olishi zarur. Shuning uchun professional kadrlarni huquqiy
ong, huquqiy madaniyat va huquqiy bilimlar bilan qurollantirish demokratik huquqiy davlat
barpo etayotgan mamlakatning asosiy vazifalaridan biri hisoblanadi. Toki jamiyatning har bir
a'zosi 0z huquqi, 0z burchi va mas’uliyatini bilmas va anglamas ekan, uni o‘zining hayotiy
ehtiyoji sifatida qaramas ekan, bizning pirovard magsadimiz besamar ketaveradi.

Huquqiy madaniyat - bu jamiyat hayotiga huquqni sifatli tatbiq etishdir. U kundalik
turmush muammo va masalalarini hal etishda huquqiy imkoniyatlardan foydalanishda, xalq
ehtiyojlarini qondirishda o‘ziga xos bir barometrdir. Huquqiy madaniyat jamiyat umumiy
madaniyatining tarkibiy qismi sifatida jamiyatni ongli ravishda boshqarishni, o'z oldimizga
go‘ygan dasturiy vazifalarni amalga oshirishda, insonlarning mamlakatimizda olib borilayotgan
ijtimoiy-siyosiy islohotlarning tub mohiyatini to‘laqonli anglagan holda fuqgarolik jamiyati
asoslarini shakllantirish uchun hamjihatlikda faoliyat yuritishini ta’'minlaydi. Shu sababdan,
jamiyat taraqqiyotining hozirgi holati huqugiy munosabatlar barcha ishtirokchilarning
huquqiy madaniyati, huquqiy savodxonligini har tomonlama oshishini talab etmoqda. Huquqiy
madaniyat huqugqiy bilim, huquqiy ehtiyoj va izohli amaliy faoliyat majmui sifatida jamiyat va
davlat oldida turgan vazifalarning muvaffaqiyatli hal etilishini ta’'minlashga xizmat qiladi.

Aholining huquqiy ongi va madaniyatini shakllantirishni rivojlantirishda umumta’lim
maktablari va akademik litseylarda huquqiy bilimlarga doir o‘quv mashg‘ulotlari ko‘lamini
yanada kengaytirish, aholining kundalik hayotida ko‘p uchraydigan huquqiy masalalar
yuzasidan savol-javob tarzidagi qo‘llanmalarni tayyorlash va xonadonlarga bepul tarqatish
muhim ahamiyat kasb etadi.

Muhokama. Yuksak rivojlangan demokratik huquqiy davlat va erkin fuqarolik
jamiyatini qurishni asosiy maqsad qilib qo‘ygan har bir davlatning vazifasi, avvalo, 0z
fugarolarining huquqiy ongi va madaniyatini yuksaltirishdir. Aholining huquqiy ongini va
madaniyatini shakllantirishda huquqiy tarbiya muhim rol o‘ynaydi. Shu sababdan, O‘zbekiston
Respublikasi Prezidenti o‘zining barcha chiqishlarida huquqiy madaniyatning ahamiyatiga, uni
yuksaltirish masalasiga jiddiy e’tibor qgaratadi.Shu maqgsadda O‘zbekiston Respublikasi
Prezidentining 2019-yil 9-yanvardagi “Jamiyatda huquqiy ong va huquqiy madaniyatni
yuksaltirish tizimini tubdan takomillashtirish to‘g'risida”[5]gi farmoni gabul qilinib, unda
jamiyatda huquqgiy ong va huquqiy madaniyatni yuksaltirishning asosiy vazifalari sifatida

352



SCIENCEPROBLEMS.UZ-ljtimoiy-gumanitar fanlarning dolzarb muammolari Ne1(5)-2025

aholiga mamlakatimizda amalga oshirilayotgan ijtimoiy-igtisodiy islohotlar, gabul gilinayotgan
gonun hujjatlari va davlat dasturlarining mazmuni va mohiyatini izchil yetkazish tizimini
shakllantirish, fugarolar ongida «Jamiyatda qonunlarga hurmat ruhini qaror toptirish -
demokratik huquqiy davlat qurishning garovidir!» degan hayotiy g‘oyani mustahkamlash, yosh
avlod ongiga huquq va burch, halollik va poklik tushunchalarini hamda odob-axloq normalarini
chuqur singdirib borish, Konstitutsiyaning muhim jihatlarini ularga bolaligidan boshlab
o‘rgatish belgilab berildi.

Ushbu Farmonga ko‘ra, jamiyatda huquqiy ong va huquqiy madaniyatni yuksaltirish
«shaxs — oila — mahalla — ta’lim muassasasi — tashkilot — jamiyat» prinsipi bo‘yicha tizimli
va uzviy tashkil etilishi lozimligi belgilandi. Aholining huquqiy ongi va madaniyatini oshirish
magqsadida «0‘zbekiston - 2030» strategiyasida belgilanishicha, nodavlat umumiy o‘rta ta’lim
tashkilotlari sonini 1000 taga yetkazish, nodavlat umumiy o‘rta ta'lim tashkilotlarida tahsil
olayotgan o‘quvchilar ulushini 3 barobarga oshirish, yoshlarni oliy ta’'lim bilan gamrab olish
darajasini kamida 50 foizga yetkazish, umumiy o‘rta ta’lim tashkilotlarini oliy ma’lumotli
pedagog kadrlar bilan to‘liq ta’'minlash, advokatlar sonini kamida 2000 nafarga ko‘paytirish
rejalashtirilgan.

[stiglol natijasida shakllangan yangi huquqiy tafakkur va xalqimizning yuksak ma'naviy
salohiyati aholi huquqiy ongini va madaniyatini rivojlantirishda muhim o'rin tutmoqda.
Yangilangan Konstitutsiyamiz, bir tomondan, ijtimoiy huquqiy ongning yuksak darajadagi
ifodasi bo'lib, huquqiy tizim, huquqgiy mafkura va madaniyatning bevosita natijasi sifatida
yuzaga keldi. Ikkinchi tomondan, u aholining huquqiy tafakkuri va madaniyatini shakllantirish,
ijjobiy yo'naltirish va yuksaltirishda muhim omil bo'lib xizmat qilmoqda.

Yangilangan Konstitutsiyamizda fuqarolarimizning huquqiy ongi va madaniyatini
yuksaltirish masalasiga jiddiy e’tibor qaratilgan. Chunonchi, uning 50-moddasida har kim ta’lim
olish huquqiga egaligi, davlat uzluksiz ta’lim tizimi, uning har xil turlari va shakllari, davlat va
nodavlat ta’lim tashkilotlari rivojlanishini ta’'minlashi, davlat maktabgacha ta’lim va tarbiyani
rivojlantirish uchun shart-sharoitlar yaratishi, bepul umumiy o‘rta ta’lim va boshlang‘ich
professional ta’lim olishni kafolatlashi, umumiy o‘rta ta’limning majburiyligi, maktabgacha
ta’lim va tarbiya, umumiy o‘rta ta’lim davlat nazoratida ekanligi, 51-moddada fugarolar davlat
ta’lim tashkilotlarida tanlov asosida davlat hisobidan oliy ma’lumot olishga haqliligi,
52-moddada esa, O‘zbekiston Respublikasida o‘qituvchining mehnati jamiyat va davlatni
rivojlantirish, sog'lom, barkamol avlodni shakllantirish hamda tarbiyalash, xalgning ma’naviy
va madaniy salohiyatini saqlash hamda boyitishning asosi sifatida e’tirof etilishi
mustahkamlandi.

Bugungi kunda jamiyatimizda huquqiy savodsizlikni bartaraf etish, qonunga hurmatni
tarbiyalash va o‘zbo‘larmonchilik hamda korrupsiyaga qarshi qat'iy kurashish zaruriyati
tobora ortib bormoqda. O‘zibo‘larchilik va huquqiy savodsizlikni yo‘qotish bo‘yicha barcha
sa’y-harakatlarning muhim qismini fugarolarning huquqiy tarbiyasi tashkil etadi. Huquqiy
tarbiya — bu fagatgina huquq hagida ma’lumot olish yoki formal bilimlar to'plami emas, balki
gonunchilikning asosiy tamoyillarini ongli ravishda o'zlashtirish, olingan bilimlarni shaxsiy
e’tiqodga aylantirish, qonunlarga qat’iy rioya qilish va ularni ichki ehtiyoj hamda odatga
aylantirish jarayonidir.

Xulosa. Ta'lim muassasalarida yangi gabul gilinayotgan qonun hujjatlari yuzasidan
keng ma'noda tushuntirishlarni olib borish, ma’ruza mashg‘ulotlarini, tanlovlarni o‘tkazish ham

talabalarda huquqiy madaniyatni rivojlantirishga xizmat qiladi. Tadbirlarni tashkil etishda
zerikarli bo‘lib qolmasligi uchun huqugshunos olimlar, huqugni muhofaza qilish xodimlari,
xususan, sud, prokuratura, solig, advokaturada faoliyat olib boruvchi xodimlarni taklif etib
turish muhim ahamiyatga ega.

Yoshlarni huquqiy tarbiyalash quyidagilarga yo‘nalishlarda ish olib borilish zarur deb
hisoblaymiz:1) maktabgacha ta’lim muassasalarida huquqiy ta’lim va tarbiya tizimini samarali
tashkil etish va amalga oshirish; 2) umumiy o'rta ta'lim muassasalarida huquqiy ta'lim tizimini
yangilash va takomillashtirish; 3) oliy ta'lim muassasalarida tabaqalashtirilgan huquqiy
ta'limni joriy etish; 4) malaka oshirish va qayta tayyorlash tizimi muassasalarida huquqgiy ta'lim
tizimini takomillashtirish.; 5) maktabdan tashqari ta’limda huqugqiy ta’lim masalalariga jiddiy
e’tibor garatish.

Huqugqiy tarbiyani tashkil etishning zamonaviy usullarini tatbiq qilishda huqugqiy tarbiya
subyektlari e’tibor qaratishi lozim bo‘lgan jihatlar:

birinchidan, huquqiy tarbiyada yangi usul hamda vositalarni qo‘llash bugungi kunga
gadar shakllangan va jamiyat hayotida sinovdan o‘tgan usul va vositalardan to‘laligicha voz
kechish evaziga amalga oshirilmasligi;

ikkinchidan, huquqiy tarbiyani tashkil etishning zamonaviy usullarini ishlab chiqish va
amaliyotga tatbiq etishda xorijiy davlatlar erishgan ijobiy yutuglarning inobatga olinishi;

uchinchidan, huquqiy tarbiyaning zamonaviy usullarini ishlab chigish va qo‘llash hamda
zamonaviy tarbiya wusullarini yaratish yuzasidan chora-tadbirlar, dastur va boshqa
mexanizmlarga doir takliflarni tayyorlashda jamoat tashkilotlari faol ishtirokining
ta’minlanishi;

to‘rtinchidan, huquqiy tarbiyaning zamonaviy usullari jamiyatda mavjud ijtimoiy-siyosiy
va huquqiy vaziyatga, shuningdek, aholining huquqiy dunyoqarashlari va barkamolligiga
bog'ligligi;

beshinchidan, huquqiy tarbiyani tashkil etishning zamonaviy usullari tatbiq etishda
milliy tarbiyamizdagi mavjud bo‘lgan usul va vositalardan foydalanib, unda mavjud bo‘lgan
ijjobiy va salbiy jihatlarni tizimli tahlil etish orqali yaratiladi hamda qo‘llaniladi.

